
Vefslóð: http.//www.fsh.is – þjónusta – Áfangastjóri



Netfang: brl@fsh.is
Fjarvistir

Þá liggja fyrir niðurstöður úr fyrstu fjarvistatalningunni á þessari önn. Þær tölur sem eru á blöðunum ykkar sýna stöðuna eins og hún var eftir síðusta föstudag.  Merkingar:

Efsta línan sýnir heildarmætingu.  M = mættur, F = fjarvist, G = fjarvist úr 40 mín. tíma (t.d. í íþróttum).  Frádráttarliðir eru t.d. L (leyfi) og V (veikindi).  A = töfluárekstur.

Að gefnu tilefni skal bent á að nemendur hafa ákveðið svigrúm samkvæmt mætingarreglum. Þetta svigrúm geta þeir nýtt ef þeir þurfa nauðsynlega að bregða sér frá í stuttan tíma. Ekki eru veitt sérstök leyfi vegna þessa.

Athugið að þeir nemendur sem nú eru komnir niður fyrir 97,5% í heildarmætingu munu með sama áframhaldi fara niður fyrir 90% mætingarskylduna áður en að prófum kemur.  Þessir nemendur, eða forráðamenn þeirra ef þeir hafa ekki náð 18 ára aldri, munu fá sent bréf um stöðu mála frá skólayfirvöldum.

Ef fram koma áfangar á fjarvistablöðunum sem nemendur eru ekki í eru þeir vinsamlegast beðnir að koma þeim upplýsingum til áfangastjóra til leiðréttingar (senda má tölvupóst á brl@fsh.is).

Telji einhverjir sig með of mörg stig skulu þeir snúa sér til viðkomandi kennara.  Ef kennarinn og nemandinn eru sammála um oftalningu/mistalningu stiga mun kennarinn biðja áfangastjóra um leiðréttingu.

Umreikniformúla fjarvistastiga:

100 – (100 – Innuprósenta) * 17 / 72

Umreiknitafla (þeir sem eru undir 58% í Innu teljast fallnir á mætingu):  Sjá www.fsh.is - þjónusta – Áfangastjóri - Fjarvistakerfið

Of margir nemendur eru undir viðmiði (97,5%) strax við fyrstu talningu eða samtals 14 nemendur!  Þar af eru 4 nemendur undir 95% mætingu.

Miðað við þessa stöðu munu 14 nemendur missa próftökurétt í desember ef þeir fara ekki að bæta mætinga sínar verulega.  Á síðusta skólaári var nokkrum nemendum vísað úr skóla vegna lélegrar mætingar og má öllum nemendum vera ljóst að brot á skólasóknarreglum eru ekki liðin.

Innuaðgangur nemenda, http://nemendur.inna.is


Allir eiga að vera komnir með Innuaðgang – hafið samband við ritara ef þið hafið ekki sótt aðgangsorðið ykkar.  Hægt er að panta ný lykilorð í Innu.  Sjá enn fremur www.fsh.is - þjónusta – Áfangastjóri – Inna.

Aðgangur að Innu er nauðsynlegur til að:

Skoða námsferla og breyta persónuupplýsingum

Gera námsáætlun og velja fyrir næstu önn

Skoða einkunnir

Skoða stundatöflu

Skoða fjarvistir

Námsferlar yfirfarnir

Yfirfarið námsferla ykkar vandlega. Kannið hvort allir áfangar séu skráðir. Skrifið athugasemdir inn á ferilinn ef einhverjar eru og skilið til umsjónarkennara í lok tímans eða sendið áfangastjóra athugasemdir í tölvupósti.  Skoðið hvort persónuupplýsingar um ykkur eru réttar, t.d. heimilisfang og sími.  Þessum upplýsingum getið þið breytt sjálf í Innu.


Nauðsynlegt er að farsímanúmer séu skráð í Innu.  Færið þau inn sjálf eða biðjið umsjónarkennara um það.

Eðli máls samkvæmt eru nýnemar ekki komnir með námsferil enn þá.

Búið er að færa nemendur sem koma frá öðrum framhaldsskólum inn í tölvukerfið, þ.e. meta fyrra nám.  Hafi einhverjir orðið útundan eru þeir beðnir um að hafa samband við áfangastjóra.

Námsáætlanagerð og val fyrir vorönn 2006

Öll námsáætlanagerð fer nú fram í Innu og er um leið val fyrir næstu önn (annir). Athugið að nú er hægt að gera námsáætlun 4 ár, þ.e. 8 annir, fram í tímann.  Umsjónarkennarar munu útskýra fyrir nýnemum í hverju námsáætlanagerð felst og aðstoða alla nemendur við þetta ef þeir þurfa.  Sjá einnig www.fsh.is - þjónusta – Áfangastjóri – Inna.

Eftirfarandi hjálpargögn eru á www.fsh.is - námið – áfangar:


a) Listi yfir alla áfanga skólans og hvenær þeir eru kenndir


b) Drög að valframboði fyrir næstu önn


c) Undanfarareglur skólans

Hjá 3. og 4. árs nemendum á bara að vera um endurskoðun námsáætlunar að ræða. Umsjónarkennarar aðstoða ykkur við verkið. Skilið námsáætlun og vali til umsjónarkennara í síðasta lagi í lok umsjónartíma 2. nóvember.

Notið brautalýsingarnar á vefsíðu skólans (www.fsh.is - námsbrautir) til að ganga úr skugga um að þið setjið inn alla þá áfanga sem þið eigið eftir.


Nemendur á fyrsta ári á almennum námsbrautum gera námsáætlun eingöngu fyrir næstu önn. Enn fremur er þessum nemendum bent á reglur brautanna um lágmarksfjölda eininga í kjarna og kjörsviði, vilji þeir útskrifast. 


Nemendur á sjúkraliðabraut fá í hendur sérstaka námsáætlun og ber að fylgja henni.  Þeim er bent á að setja inn almennar greinar eftir því sem þeim hentar.

Nýnemar á stúdentsbrautum velja eingöngu kjarnagreinar fyrir næstu önn nema ef þeir eru tilbúnir að velja kjörsvið en þá mega þeir gera námsáætlun til fjögurra ára.


Nemendur á öðru ári á stúdentsbrautum verða að velja sér kjörsvið núna og gera námsáætlun til námsloka.

Hefurðu gleymt kjörsviðunum, sem þú valdir?  Upplýsingarnar eru í Innu undir flipanum “Brautir”.

Kjörsvið stúdentsbrauta við FSH:

	Grein
	Kjarni + kjörsvið (einingar)
	Braut

	Íslenska
	18
	FÉ

	Stærðfræði
	9-21 (FÉ), 18-24 (NÁ)
	FÉ/NÁ

	Enska
	12
	NÁ

	Félagsfræði
	9
	FÉ

	Saga
	12-18
	FÉ

	Sálfræði
	9-12
	FÉ

	Rekstrarhagfræði
	9
	FÉ

	Þjóðhagfræði
	9
	FÉ

	Bókfærsla
	9
	FÉ

	Eðlisfræði
	9
	NÁ

	Efnafræði
	9-15
	NÁ

	Jarðfræði
	9-12
	NÁ

	Líffræði
	9-12
	NÁ


Kjörsviðsreglur stúdentsbrauta:  Sjá www.fsh.is - þjónusta – Áfangastjóri

Á báðum stúdentsbrautunum gildir sú regla í námsáætlanagerð að láta langar línur (marga áfanga í röð) í kjarna og kjörsviðum ganga fyrir í námsáætlun.

Valframboð fyrir næstu önn.

Nú eru drög að valframboði fyrir næstu önn komin á netið (www.fsh.is - Námið - Áfangar).  Upplagt er að kynna sér þetta plagg, bæði vegna námsáætlanagerðar og ekki síður vegna þess að nemendur geta komið með ábendingar um námsbramboð til áfangastjóra (brl@fsh.is).  Endanlegt valframboð verður síðan tilbúið fyrir næstu umsjón og því þurfa athugasemdir að berast í síðasta lagi 7. október.

Útskriftarnemar og nemar á almennri braut II sem hyggja á útskrift.


Þið sem eigið eftir að hafa samband við áfangastjóra geri það sem allra fyrst.

Haustþing 7. október

Haustþing framhaldsskólakennara á Norðurlandi verður föstudaginn 7. október 2005.  Þann dag fellur öll kennsla niður og eru nemendur hvattir til að nýta þann dag vel ef eitthvað liggur fyrir sem erfitt er að gera á skólatíma








